ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի  N 670-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը 

Նախագծի նպատակն է վերանայել Հայաստանի Հանրապետության կառավարության 2022 թվականի հունիսի 23-ի N 932-Լ որոշման շրջանակներում համապատասխան համաձայնագրեր կնքած գործընկեր բանկերին տվյալ ամսվա կենսաթոշակը վճարելու համար անհրաժեշտ դրամական միջոցները նախավճարի տեսքով փոխանցելու ժամկետը:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2011 թվականի մայիսի 5-ի  N 670-Ն որոշմամբ նախատեսված է, որ Ծառայությունը Հայաստանի Հանրապետության կառավարության 2022 թվականի հունիսի 23-ի N 932-Լ որոշման շրջանակներում համապատասխան համաձայնագրեր կնքած բանկերին տվյալ ամսվա կենսաթոշակը վճարելու համար անհրաժեշտ դրամական միջոցները փոխանցում է տվյալ ամսվան նախորդող ամսվա մինչև 17-ը՝ նախավճարի տեսքով, որի հաշվարկման համար հիմք է ընդունվում կենսաթոշակը վճարելու ամսվան նախորդող ամսի 1-ի դրությամբ տվյալ բանկերին փոխանցված գումարը: 
Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը հաստատվել է Հայաստանի Հանրապետության կառավարության 2022 թվականի մայիսի 19-ի թիվ 723-Լ որոշմամբ։ Միջոցառումն իրականացվելու է մինչև 2023 թվականի հունիսի 30-ը։ 
Մշակվել և շրջանառության մեջ է դրվել «Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշմումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որով նախատեսվում է միջոցառման իրականացման ժամկետը երկարաձգել մինչև 31.12.2023: Այդ նախագծի վերաբերյալ Կենտրոնական բանկից ստացվել է առաջարկություն՝ մինչև 2023 թվականի դեկտեմբերի 31-ը ծրագիրը շարունակելու  համար կենսաթոշակների միջոցները գործընկեր բանկերին գործող 15 օր շուտ փոխանցելու փոխարեն նախատեսել 25 օր առաջ, ինչը որոշակիորեն կնվազեցնի բանկերի ներկայիս վնասաբերությունը։ 

0. Առկա խնդրի առաջարկվող լուծումը 
	Առաջարկվում է ընդունել Հայաստանի Հանրապետության կառավարության 2011 թվականի մայիսի 5-ի «Կենսաթոշակ վճարելու կարգը հաստատելու մասին» N 670-Ն որոշման մեջ կատարել պետական բյուջեից նախավճարի տրամադրման ժամկետի վերանայում:

2. Կարգավորման առարկան 
Հայաստանի Հանրապետության կառավարության 2011 թվականի մայիսի 5-ի «Կենսաթոշակ վճարելու կարգը հաստատելու մասին» N 670-Ն որոշման մեջ առաջարկվում է կատարել փոփոխություն, որի համաձայն Միասնական սոցիալական ծառայությունը  Կառավարության 2022 թվականի հունիսի 23-ի N 932-Լ որոշման շրջանակներում համապատասխան համաձայնագրեր կնքած գործընկեր բանկերին տվյալ ամսվա կենսաթոշակը վճարելու համար անհրաժեշտ դրամական միջոցները նախավճարի տեսքով փոխանցում է տվյալ ամսվան նախորդող ամսվա մինչև 7-ը (ներկայումս 17-ը)։ 

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում ակնկալվում է նվազեցնել կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառման գործընկեր բանկերի ներկայիս վնասաբերությունը:     

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
Նախագիծը չի բխում ռազմավարական փաստաթղթերից:

5. Տեղեկանք

